
Ann B 14.04.2024 - 21.04.2024 - Terza domënia de Pasca n. 20 

Dé testimonianza de fede 

 St.Ap 3, 12a.13–15.17–19  |  1 Jan 2, 1–5a  |  Lc 24, 35–48 

  

Dal Vangele do San Lüca:  

I dui discepui, che ê gnüs derevers da Èmmaus, 35ti à cuntè ai önesc y ai atri discepui, 

ći ch’al ti ê sozedü sön tru  y sciöche ai à conesciü Gejù, canch’al rumpî le pan. 36Ćiamò 

tratan ch’ai baiâ de chësc, él gnü instës amesa ëi ite y ti à dit: Pêsc a os! 37Ai s’à spordü 

y se temô dassënn, ćiodì ch’ai minâ ch’ai odess n spirit. 38Dailò ti àl dit:  Ćiodî sëise pa 

döt spordüs? Ćiodî dubitëise pa te osc cör? 39Ćiaredi a mies mans y a mi pîsc: I sun iö 

instës. Piédeme ite, y odede: Degun spirit n’à ćern y ôsc, sciöch’i odëis pro mè. 40Pro 

chëstes parores ti àl mostrè sües mans y sü pîsc. 41Ai se fajô demorvëia, mo dala ligrëza 

n’êsi nia ćiamò bugn da crëie. Dailò àl dit: Ëise val’ da mangé chilò? 42Ai ti à dè n toch 

de pësc apratè; 43al l’à tut y l’à mangé dan sü edli. 44Spo ti àl dit. Chëstes é les parores, 

ch’i ves à dit, canch’i ê ćiamò pro os: Döt mëss s’ademplì ći che é scrit de mè tla lege 

de Mosè, pro i profeć y ti salms. 45Sön chëra ti àl daurì l’intelet ch’ai capiss les scritöres. 
46Al ti à dit: Insciö stal tla Scritöra: Le Messia sofriarà y ressoriarà dai morć le terzo dé, 
47y te so inom ti incundaran a düć i popui,  scomencian te Ierùsalem, ch’ai dess dè ota, 

por che sü pićià vëgnes pordenà. 48Os sëis de chësc mi testemoni.  

 

 

 

 

 

 

ANTIFONA 

Cighede dan da Idî, jënt de döta la tera! 

Sonede a renomanza de so inom!  

Glorifichédele cun inns de gloria! Alleluia. 

 

 Letöres dla Cuarta domënia de Pasca: 

 St.Ap 4, 8–12  |  1 Jan 3, 1–2  |  Jan 10, 11–18 



 

 

 

 

 
 

Edema liturgica dai 14.04. ai 21.04.2024 

2024 Ora Mëssa 

Terza domënia de Pasca        

      14.04.2024  

Domënia de San Ciascian y 

San Vigile (Kassiansonntag) 

Valerian, Lidwina, Erna 

     9:30 

   10:00 

 

  

 

 

 

 11:30 

Corona 

S.Mëssa              Pater Franz 

 aniv. + Klaus Winkler 

 aniv. + Pire Chizzali 

 + Clara Prousch dla uniun 

 + Lisl Rubatscher dla uniun 

 

Bato de Andreas Winkler 

de Eduard y Beatrix Terrabona 

LÖNESC -    15.04.2024 
Hunna, Damian 

  19.30 - S.M. a La Plí 

MERTESC - 16.04.2024           
Bernardette Soubirous, 

Benedikt Josef Labre 

   7:30 S.Mëssa di scolari          letur Manuela 

 en onur de S.Ujöp Frëinademtz 

 + Jule Sottrovisch 

MERCUI -    17.04.2024 
Eberhard, Rudolf, Max Josef 

  --- 

JÖBIA -        18.04.2024 
Aya, Sabina, Alexander 

  7.30 - S.Mëssa a Rina 

VËNDRES - 19.04.2024 
Leo IX., Werner, Friedrich 

  7.30 - S.Mëssa a Al Plan 

SABEDA -    20.04.2024 
Odette, Wilhelm 

  7.30 - S.Messa a La Pli 

        18.00 - S.Messa prefestiva a Al Plan 

Cuarta domënia de 

Pasca -           21.04.2024 

De mondial d'oraziun por les 

vocaziuns religioses |  Anselm 

da Canterbury, Konrad da 

Parzham 

   

   10:00 

 

 

 14:00 

Festa dla Pröma S.Comuniun       

Ingres da scora te dlijia 

S.Mëssa por i comunicanc           Siur Klaus 

 

Bato de Matio Zingerle 

de Arnold y Evelin Erlacher 

Mësses a San Martin: Dom 10.00  Dedol 19.00  Jöb 7.30  Sab 18.30   Dom 10.00 



 

 

 

 

    Informaziuns y terminns 
 

En dedemesaledema, ai 17 de aurí vëgnel tigní dales 20.00 tla dlijia da La Val y tl 

apartamënt la corona por l'interzesciun de siur Heinrich Videsott. 

Unité pastorala Val Badia -  curs de ajornamënt por leturies y leturs  en sabeda, ai 

20 de aurí 24, dales 9:00 ales 12:00, tl gran salf dl Istitut Ladin a San Martin. Referënt: 

Siur Ulrich Fistill 

L’Unité Pastorala inviëia bel düc i geniturs de nostes crejimantes y nüsc crejimanc y chi 

che á interes a na incuntada cun le diretur nö dl ofize dla catechesa de nosta diozeja, 

Andrea Bailoni che nes baiará dl monn di jogn y dla fede aldedaincö…  la jöbia, ai 18 

d’aurí dales 20.00h a Badia Ciasa Runch o le lönesc, ai 22 d’aurí dales 20.00h a San 

Martin, Salf di Stödafüch 

L’UNITÉ PASTORALA VAL BADIA inviëia a n IADE A ASSISI cun Christian 

Ferdigg dal 28/10 al 31/10/2024 por vijité i posć plü bí y simbolics dla spiritualité 

francescana tla cité de san Francësch y Santa Chiara. Le cost por le iade plü 3 nöts 

tl’Hotel Belvedere cun gosté y cëna é de 365,00€ a porsona te na ciamena dopla, na 

ciamena singola costa 440,00€.   Les iscriziuns é davertes cina ai 26 de ma ala 

Holimites: T: 0471 838022  - E-Mail: iadi@holimites.com 

Le Museum Ladin Ciastel de Tor/Aziënda Museums Provinziai scri fora: 1 post por 

le sorvisc da puzené, 16 ores al’edema dal 01.06.2024 ai 15.11.2024, termo por les 

domandes 10.05.2024. Recuisic damaná: atestat dla scora elementara o avëi stlüt jö la 

scora d’oblianza. Por informaziuns plü menüdes scrí a info@museumladin.it, tel. 0474 

524020 Mené les domandes cun curriculum vitae a info@museumladin.it  o les dé jö 

personalmënter tl Museum Ladin, Str. Tor 65, 39030 San Martin de Tor 

Le dotur Agreiter Edo lascia al savëi che l’ambulatore a Antermëia resta stlüt en lönesc, 

ai 14 de aurí; dai 23 ai 28 de aurí él demez y vëgn sostituí dala dr. Mahlknecht 

Margarethe. 

La farmacia Pütia é stlüta dai 25 ai 28 d'aurí 2024. 

16.04.2024 Raphael R. - Julia 

21.04.2024 Alexia – Magdalena – Maximilian - Gabriel 

 
21.04.2024 (pröma comuniun) 

 

 
 

 

 
 

 
 

 
 

 

Les mius aodanzes por le compliagn ti fajunse a  

Unterweger Luigia (82) e Pedevilla Francesco (82). Döt le bun. 

 

Les mius aodanzes de tröpa fortüna y benedisciun ti vá ai geniturs 

Beatrix Terrabona y Eduard Winkler por le bato de pice Andreas. 

 

I podun incunté le Ressorí tla porsona dlungia nos, 

cis te chi che patësc, tles vitimes de violënza y 

maratia, de desgrazies y iniustizies, tla surité y 

desperaziun. Gejú ti mostra ai apostui sües ferides 

– ciarun ma nos ai feris dlungia nos. 


